
SU CHISCIU ‘E SA MAJIA

Fiamas de sole brujan

in su chisciu ‘e sa vida

e-i su terrore sacru ballat
in boleos de majia.

Non traesses sas intragnas frittas
cun su fiore diligu ‘e s’ispera,
est muda sa ‘oghe sua

si giampas su riu ‘e s'olvidu
e upas de piumu sizin

sos fundales de sa mente.
Balla in su sole!

Isfaghedi in su ritu

intr’ ‘e su chisciu azzesu!
Balla in brazzos a sas furias
finza tantu chi ‘e fiama

tue non benis

e in sa lughe alva

de s’istrema ‘idea

a s’isteddu tou non torras

a isolver sas umbras

de su reposu vanu.

IL CERCHIO MAGICO

Fiamme di sole ardono / nel cerchio della vita / e sacro il terrore danza / nel
turbine della magia. / Non varcar gli antri freddi / col tenue fior della speranza,
/ & muta la sua voce / oltre il fiume dell'oblio / e ombre di piombo celano / gli abissi
cerebrali. / Danza sotto il sole! / Consumati col rito / nel cerchio di fuoco! / Danza
avvinto alla follia / finché di fiamma / non sarai / e nella luce bianca / dell'ultimo
pensiero / tornerai sulla tua stella / a dissolver l'ombre / dellinutil pace.



